
მოგეხსენებათ, LDA საქართველოს მუშაობის უმეტესი ნაწილი ემყარება მრავალმხრივი დეცენტრა- ლიზებული თანამშრომლობის მეთოდს. ეს მეთოდი მოიცავს დაინტერესებული მხარის მიდგომას, რომელიც ფოკუსირებულია ადგილობრივ თვითმმარ- თველობებსა და არასამთავრობო ორგანიზაციებს შორის მყარ პარტნიორობაზე. ეს პარტნიორობა ქმნის პოზიტიურ სინერგიას და უზრუნველყოფს საერთო მიზნების წარმატებით მიღწევას.
წარმოგიდგენთ 2019-2020 წლებში ადგილობრივი დემოკრატიის სააგენტო საქართველოს გუნდის მიერ
განხორციელებულ საქმიანობას, რომელიც იყო დატვირთული და გამოწვევებით სავსე. არსებულ გამოწვევებს დაემატა გლობალური გამოწვევა - COVID-19 პანდემია, რომელმაც ცხადია ცვლილებები შეიტანა ორგანიზაციის მუშაობის დღის წესრიგში. მიუხედავად პანდემიისა ორგანზაციას არც ერთი პროექტის განხორციელება არ შეუწყვეტია და ჩვეულ რეჟიმში აგრძელებდა მუშაობას ორგანიზაციის გუნდი, ყველა იმ რეგულაციის დაცვით, რაც იყო/არის განსაზღვრული და დადგენილი.
წარმოდგენილ სააგნარიშო პერიოდში ორგანიზაციის მიერ განხორციელებული იქნა
პროექტები, რომელიც მიმართული იყო თვითმმართველობებში ინკლუზიური პოლიტიკის, მოქალაქეთა ჩართულობის მექანიზმების განვითარებისკენ, სოციალური სერვისების ხარისხისა და ხელმისაწვდომობის ზრდისკენ, ადგილობრივი ეკონომიკის გამრავალფე- როვნებისა და გაძლიერებისკენ, მუნიციპალიტეტების და თემების გაძლიერებისკენ, შესაბამისი მუნიციპალური სერვისების დანერგვისკენ. ორგანიზაცია მიმდინარე სააგნარიშო პერიოდში ოპერირებდა დასავლეთ საქართველოს 4 რეგიონში, კერძოდ: იმერეთის, სამეგრელო-ზემო სვანეთის, რაჭა-ლეჩხუმი ქვემო სვანეთის და გურიის რეგიონებში.
ორგანიზაცია არსებული გამოწვევების ფონზე აგრძელებს აქტიურ მუშაობას რეგიონებში, მუნციპალიტეტებში, რათა საქართველოში შეიქმნას ძლიერი და დამოუკიდებელი თვითმმართველობის ინსტიტუტი, რომელსაც აქვს საკმარისი უფლებამოსილება, შესაძლებლობები და რესურსი უზრუნველყოს ადგილობრივი მნიშვნელობის საკითხების ეფექტური მართვა და მოქალაქეთა გადაწყვეტილების მიღების პროცესში ჩართვა. ამ მიზნისთვის მნიშვნელოვანია ადგილებზე სამოქალაქო საზოგადოების გაძლიერებაც და რეფორმების თანმიმდევრული გაგრძელება.
იმედს ვიტოვებთ, რომ ჩვენ ყველანი შევძლებთ მალევე დავუბრუნდეთ ცხოვრების ჩვეულ რიტმს და ორგანიზაციაც გააგრძელებს დასახული სტრატეგიული მიზნების განხორ- ციელებას.
ადგილობრივი  დემოკრატიის  სააგენტო საქართველოს
აღმასრულებელი დირექტორი
ნინო ხუხუა

შესაძლებლობების განვითარება ადგილობრივი თვითმმართველობებისა და არასამთავრობო ორგანიზაციებისათვის აქტიური მოქალაქეობისა და კარგი მმართველობის ხელშეწყობა
იმერეთის რეგიონული ცენტრი
საქართველოს რეგიონებში სამოქალაქო საზოგადოების ორგანიზაციები კვლავ სუსტი იარაღია საზოგადოების დემოკრატიული ღირებულებების გარშემო მობილიზაციისთვის. მიუხედავად იმისა, რომ სამოქალაქო საზოგადოებამ ისწავლა შესაბამისი პრიორიტეტების დასახვა, სამიზნე ჯგუფების უკეთ იდენტიფიცირება და მათ უფრო მეტი გამოცდილება აქვთ პროექტის წერისას, სამოქალაქო საზოგადოების აქტორები კვლავ სუსტები არიან თავიანთი სოციალური მხარდაჭერით და წარმომადგენლობით. არ არსებობს ფინანსური მდგრადობა, ორგანიზაციული სტრუქტურის ეფექტური ფუნქციონირება; გამჭვირვალობა  და პასუხისმგებლობის აღება ასევე საკითხებად რჩება. არასამთავრობო ორგანიზაციების მდგომარეობა სტატიკურია და წლიდან წლამდე დიდად არ შეცვლილა.
სამოქალაქო საზოგადოებრივი ორგანიზაციები მნიშვნელოვან როლს თამაშობენ დემოკრატიის განვითარებაში. თუმცა ისინი კონკრეტული გამოწვევების წინაშე დგანან და ეს გამოწვევი კიდევ უფრო შესამჩნევი გახდა COVID პანდემიის პირობებში. განსაკუთრებით COVID-19-ის კრიზისმა კიდევ უფრო გაამწვავა სამოქალაქო სექტორის მანამდე არსებული რამდენიმე ხანგრძლივი ხარვეზი ფინანსური შესაძლებლობებისა და ფინანსური მდგრადობის სფეროში. ზოგიერთი სამოქალაქო საზოგადოებრივი ორგანიზაცია შეძლებისდაგვარად, უმკლავდება ფინანსურ გამოწვევებს: შეამცირა ფიქსირებული ხარჯები, კერძოდ ხელფასები - ცდილობს შეინარჩუნოს პერსონალი მინიმალური ხელფასით ან პი-
რიქით, გაათავისუფლოს ისინი. ამასთან, მიუხედავად იმისა, რომ ზოგიერთი ორგანიზაციისთვის ონ- ლაინ რეჟიმზე გადასვლა უფრო მოსახერხებელი აღმოჩნდა ღონი- სძიებების დაზოგვის ხარჯების და საქმიანობის ორგანიზების თვალსა- ზრისით, ზოგიერთისთვის, კერძოდ, მცირე ზომის ორგანიზაციებისთვის თავიანთი დაგეგმილი საქმიანობის შეუსრულებლობამ გამოიწვია მათი პროდუქტიულობის შემცირება.

